
1. ԱՆՀՐԱԺԵՇՏՈՒԹՅՈՒՆԸ
[bookmark: _GoBack]Սույն որոշման ընդունումը պայմանավորված է «Լիցենզավորման մասին» Հայաստանի Հանրապետության օրենքում լրացում կատարելու մասին» 2021 թվականի մայիսի 27-ի ՀՕ-225-Ն Հայաստանի Հանրապետության օրենքի կիրարկումն ապահովելու՝ Ավտոտրանսպորտային միջոցի (այդ թվում՝ գյուղատնտեսական տեխնիկայի) ձեռքբերման թրեյդ-ին առևտրի լիցենզավորման գործընթացը կանոնակարգելու անհրաժեշտությամբ։  

2. ԸՆԹԱՑԻԿ ԻՐԱՎԻՃԱԿԸ ԵՎ ԽՆԴԻՐՆԵՐԸ
ՀՀ ԱԺ կողմից 2021 թվականի մայիսի 27-ին ընդունվել է  «Հայաստանի Հանրապետության հարկային օրենսգրքում լրացումներ կատարելու մասին» ՀՀ օրենքը, որի կարգավորման առարկան թրեյդ-ին համակարգի շրջանակներում ավտոարտադրողների պաշտոնական ներկայացուցչի կողմից ավտոտրանսպորտային միջոցի ձեռքբերման և վաճառքի ժամանակ ձևավորվող՝ եկամտային հարկով և ԱԱՀ-ով հարկման բազաների հաշվարկման առանձնահատկություններն են։
Միաժամանակ, թրեյդ-ին համակարգով ավտոմեքենաների առքուվաճառքով զբաղվող՝ ավտոարտադրողների պաշտոնական ներկայացուցչի գործունեությունը համարվում է լիցենզավորման ենթակա գործունեություն՝ կանխելու համար հարկային արտոնյալ կարգավորումներից անհարկի օգտվելու հնարավորությունները:
Հարկ է նշել, որ նախագծում ներկայացված լիցենզիայի պարտադիր պահանջները և պայմաններն անհրաժեշտ է սահմանել՝ ելնելով հետևյալ նպատակներից։
1. Ավտոարտադրողի և/կամ դրա տարածքային ստորաբաժանման (ներկայացուցչություն կամ մասնաճյուղ) հետ պայմանագրի առկայությունն անհրաժեշտ է՝ ելնելով այն տեսանկյունից, որ դրա բացակայության պարագայում լիցենզիա կարող են ստանալ նաև ավտոարտադրողների պաշտոնական ներկայացուցիչ չհանդիսացող այլ տնտեսավարողներ, ինչը կհակասի «թրեյդ-ին» համակարգի սկզբունքներին, և դրա հետևանքով կխախտվեն նաև ավտոարտադրողների պաշտոնական ներկայացուցիչների իրավունքները։
2. Փակ առևտրային տարածքի առկայությունը կարևոր է սպառողների իրավունքների պաշտպանության տեսանկյունից, քանի որ հնարավորություն է տալիս իրականացնել ավտոմեքենայի վաճառքը միջազգային նորմերի համապատասխան՝ գնորդին հասցնելով տեղեկատվության ամբողջ ծավալը, որն անհրաժեշտ է ավտոմեքենայի անվտանգ շահագործումը և դրա հետագա երաշխիքային սպասարկումն ապահովելու համար։
3. Փակ և արտադրողի չափորոշիչներին համապատասխանող տեխնիկական սպասարկման կենտրոնը թույլ է տալիս ամբողջ ծավալով իրականացնել մեքենայի երաշխիքային և հետերաշխիքային սպասարկումը՝ ներառյալ ախտորոշումներն ու բոլոր հնարավոր միջամտությունները, ինչն ապահովում է փոխադրամիջոցի տեխնիկական և հետևաբար՝ հասարակության անվտանգությունը հնարավոր ճանապարհատրանսպորտային պատահարների ժամանակ։
Նշված գործընթացն ապահովելու նպատակով անհրաժեշտություն է առաջացել սահմանել լիցենզիաների տրամադրման լիազոր մարմին, ինչպես նաև սահմանել լիցենզիաների տրամադրման ընթացակարգը, որը կկանոնակարգի պետության և տնտեսվարող սուբյեկտի իրավահարաբերությունները՝ ավտոտրանսպորտային միջոցի (այդ թվում՝ գյուղատնտեսական տեխնիկայի) ձեռքբերման «թրեյդ-ին» առևտրի լիցենզավորման համար վերջիններիս փոխադարձ պարտականությունները, ինչպես նաև՝ տրամադրվող լիցենզիայի ձևաչափը։
Սույն կարգով սահմանվում է լիցենզիաների տրամադրման համապատասխան մարմին (ՀՀ էկոնոմիկայի նախարարություն)։ 
	
3. ՏՎՅԱԼ ԲՆԱԳԱՎԱՌՈՒՄ ԻՐԱԿԱՆԱՑՎՈՂ ՔԱՂԱՔԱԿԱՆՈՒԹՅՈՒՆԸ
Ավտոտրանսպորտային միջոցի (այդ թվում՝ գյուղատնտեսական տեխնիկայի) ձեռքբերման «թրեյդ-ին» առևտրի լիցենզավորման գործընթացի կանոնակարգում: 

4. ԿԱՐԳԱՎՈՐՄԱՆ ՆՊԱՏԱԿԸ ԵՎ ԲՆՈՒՅԹԸ
Լիցենզավորման միջոցով կկանոնակարգվի ավտոտրանսպորտային միջոցի (այդ թվում՝ գյուղատնտեսական տեխնիկայի) ձեռքբերման «թրեյդ-ին» առևտրի գործունեության իրականացման գործընթացը։

5. ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԸ 
Նախագիծը մշակվել է ՀՀ էկոնոմիկայի նախարարության կողմից, տեղադրվել է Իրավական ակտերի նախագծերի հրապարակման միասնական կայքում՝ www.e-draft.am:

6. ԱՅԼ ՏԵՂԵԿՈՒԹՅՈՒՆՆԵՐ (ԵԹԵ ԱՅԴՊԻՍԻՔ ԱՌԿԱ ԵՆ)
[bookmark: _Toc1]«Ավտոտրանսպորտային միջոցի (այդ թվում՝ գյուղատնտեսական տեխնիկայի) ձեռքբերման «թրեյդ-ին» առևտրի լիցենզավորման կարգը հաստատելու մասին» Հայաստանի Հանրապետության կառավարության որոշման ընդունմամբ լրացուցիչ ֆինանսական միջոցների անհրաժեշտություն չի առաջանում, իսկ պետական բյուջեում նախատեսվում է եկամուտների ավելացում լիցենզիայի ստացման նպատակով պետական տուրքերի վճարման տեսքով։

7. ԿԱՊԸ ՌԱԶՄԱՎԱՐԱԿԱՆ ՓԱՍՏԱԹՂԹԵՐԻ ՀԵՏ. ՀԱՅԱՍՏԱՆԻ ՎԵՐԱՓՈԽՄԱՆ ՌԱԶՄԱՎԱՐՈՒԹՅՈՒՆ 2050, ԿԱՌԱՎԱՐՈՒԹՅԱՆ 2021-2026ԹԹ. ԾՐԱԳԻՐ, ՈԼՈՐՏԱՅԻՆ ԵՎ/ԿԱՄ ԱՅԼ ՌԱԶՄԱՎԱՐՈՒԹՅՈՒՆՆԵՐ
Նախագիծը բխում է Կառավարության 2021-2026 թթ. ծրագրի 2. «ՏՆՏԵՍՈՒԹՅՈՒՆ» կետի «Գործարար և ներդրումային միջավայրի բարելավում» հատվածից, ինչպես նաև  նույն ծրագրի 6.8. «ՀԱՐԿԱԲՅՈՒՋԵՏԱՅԻՆ ՔԱՂԱՔԱԿԱՆՈՒԹՅՈՒՆ» կետից։ Հետճգնաժամային արագ և համապարփակ վերականգնումը պահանջում է մի շարք շրջանակային բարեփոխումներ՝ ուղղված տնտեսության ներուժի վերականգնմանը, մասնավորապես՝ գործարար միջավայրի ճկունությունն ապահովելու նպատակով իրականացվում են կառուցվածքային բարեփոխումներ՝ նպատակամիտված ՀՀ քաղաքացիների համար տնտեսական հնարավորությունների դաշտի ընդլայնմանը, գործարար շահութաբերության բարձրացմանը։ Միաժամանակ, որպես հարկային քաղաքականության բարեփոխմանը միտված արդեն իսկ ընդունված օրենքից բխող կարգ՝ սույն նախագծի ընդունումը կնպաստի գործարար միջավայրի մրցունակության բարձրացմանը, տնտեսական ակտիվության մակարդակի բարելավմանը, գործարար միջավայրի համար արդար, ընկալելի և կանխատեսելի միջավայրի ձևավորմանը։

